SI T’À DJOI D’ÉZERTCHITATE COUN IN PO EUD TOUT
Lou fol dla brèntchi
In bot a-y-avè(t) un cou-y-ì alà su slou testagnìa coun lou faousot é ou tayôvve la brèntchi soutta a li soué piò. A-y-ô pasà in soun amis é ou li dì: “S’it taye la brèntchi iquì soutta a li toué piò, gouèrna bin que it tché dju”. Quioou ou li dì: “No, no!”. È iquì as vé cou-y-ô dounà ancourra eun poque faousettaye é la brèntchi a-y-ì tchétta dju coun quioou ansémbiou. Ou-y-ô spità in poc, poi ou-y-ô dit “Ou-y-ô andjouinà que s’i tayevvou la brèntchi iquì i-tchìo dju, ourò i-vaou tchamali can qu’i-miorrou”. È ou-y-ì alà.

Quioou iquì ou li dì: “Can qu’i-t’ô tiriò trôi pot, tàpté par tèra qu’i-tè mort”.

In djouòrn, méntre cou travayôvve, a-y-n’ô scapà un, n’aoutou djouòrn n’aoutou, poi aruvà a l’andmôn, ou-y-ô avù d’alà aou marcà. Ou-y-ô proi in cavagnin, ou-y-ô butà andin toumma é biorrou, ma, méntre cou-y-alave, a-ill-ô scapà lou térs, ou-s’ô tapà per tèra é lou cavagnìn ou-y-ì tchèt iquì vizìn. A-y-ô pasà in tchin è ou s’ò butà a mindjìa la toumma é lou biorrou. Quioou ou li di aou tchin: “It pò ringrasià qu’i-sé mort, daznò it dounrì moi da mindjìa la toumma é lou biorrou!”.
1) Marca touìti ill’articoul  dla couinta, poi  butta aou féminil sli cou soun aou masquil é  sli cou soun aou masquil butli aou féminil.
2) Marca toutte eul prépouzisioun dla couinta.
3) Marca coun lou rous eul prèpouzisioùn sémplìtché é coun lou vort eul prépouzisioùn articoulaye.
4) Marca coun lou rous lou vèrb oiste, coun lou biò lou vèrb avoi.
5) Marca coun lou vort li vèrb aou prézènt é coun lou djaoun li vèrb aou pasà.
6) Butta aou pasà li vèrb cou soun aou prézènt ant la couinta 
7) Butta aou prézènt li vèrb cou soun aou pasà ant la couinta 
8) Marca coun lou rous li noum aou féminil é coun lo bio li noum aou masquil
9) Marca coun lou vort li noum cou soun aou masquil a nosta moda mèntre ou soun aou féminil an italiòn
10) Marca coun lou noir li noum cou soun aou féminil a nosta moda mèntre ou soun aou masquil an italiòn
11) Marca coun lou tchèlèst touìti li noum cou soun aou singoular é coun lou maròn touìti sli cou soun aou ploural
12) Butta touìti li noum cou soun aou singoular aou ploural é touìti sli cou soun aou ploural aou singoular.
13) Marca coun lou rous ill’adjétìou aou féminil é coun lo bio sli cou soun aou masquil
14) Marca coun lou tchèlèst touìti li noum cou soun aou singoular é coun  lou maròn touìti sli cou soun aou ploural
15) Butta touìti ill’adjétìou cou soun aou singoular aou ploural é touìti sli cou soun aou ploural aou singoular

